
Secundus, quocienscumque vir affectat alteri mulieri | complacere ut in
corea aut in alio et si illa intencione exigit debitum a sua uxore, memorans
luxuriose de aliis, peccat | mortaliter. Sic et de muliere, quia nitebatur exire
matrimonium.

Tercius, quocienscumque vir contra constitucionem temporum ab
ecclesia, ut in ieiunio et in aliis, exigit debitum carnis a sua muliere, peccat
mortaliter. Sic et de muliere. Sed diceres: Utrum mulier tenetur | viro
obedire postulans ab ea debitum carnis in ieiunio vel in alio tempore
prohibito ab ecclesia? Respondetur, quod sit, quia mulier sui Corporis
potestatem non habet, sed vir. Similiter autem vir sui corporis potestatem
non habet, sed mulier. Et ita faciendo mulier suo viro non peccat mortaliter,
sed vir. De quo habemus exemplum: Si Iudeus concederet michi peccuniam,
ut succeden|te septimana Iudeo dem suam peccuniam cum usura, modo
terminata septimana ego teneor Iudeo solvere et non pecco solvendo
usuram, sed [udeus peccat mortaliter eam recipiendo.

Notandum est: Quocienscumque vir et mulier excitant se mutuo ad
lasciviam carnis per vestes pulcras aut per visum et si veniunt affectus
lascivi, si potes, contineas, si non, tunc solve debitum carnis et non peccas
mortaliter. Et ideo dicit Apostolus 1* Corinthiorum 7°: Aligatus es uxori?
Noli querere solucionem. Nota: Si vir mandat mulieri, quod aptet se pulcre
ad placitum suum, mulier obedire debet viro, sed cum timore Dei. Ac si
diceret: “Si esset in voluntate mea, nollem me taliter ornare,” et in isto non
peccat mulier, nam per hoc removet cogitaciones malas de corde viri sui.
Similiter facit, quod vir suus non peccat mortaliter de aliis cogitando.

Quartus, quocienscumque vir non solvit mulieri debitum carnis, dum ab
eo postulaverit et eciam si vir consideraret, quod mulier vellet alibi peccare,
ambo peccant mortaliter. Sic eciam de muliere. Mulier peccat mortaliter,

